
ᑐᓴᐅᒪᖃᑎᒌᓐᓂᖅ 2012-NR58 

ᑐᓴᕐᑕᐅᓴᐅᑎᒋᔭᕆᐊᓕᒃ 

ᒐᕙᒪᒃᑯᑦ ᓄᓇᕘᒥ ᑭᐅᔾᔪᑎᖏᑦ ᓄᓇᕘᑦ ᑐᖓᕕᒃᑯᑦ ᐅᓂᒃᑳᓕᐊᕆᓯᒪᔭᖏᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ 

ᐃᓅᖃᑎᒌᑦ 

ᓅᕙᐃᒻᕙ 22, 2012 

ᐃᖃᓗᐃᑦ ᓄᓇᕗᑦ - ᒐᕙᒪᒃᑯᑦ ᓄᓇᕘᒥ (GN) ᑐᖓᓱᑦᑎᑦᓯᔪᖅ ᓴᖅᑭᖅᑎᑦᓯᓂᖏᓐᓂᑦ ᓄᓇᕘᑦ ᑐᖓᕕᒃᑯᑦ 

ᐅᓂᒃᑳᓕᐊᕆᓯᒪᔭᖓᓂᑦ ᖃᓄᐃᑑᓂᖓᓂᑦ ᐃᓄᐃᑦ ᐃᓕᖅᑯᑎᖏᑦ ᐊᒻᒪᓗ ᐃᓅᖃᑎᒌᑦ - ᖃᓄᐃᓕᖓᓂᖏᑦ ᓄᑕᖅᑲᐃᑦ 

ᐊᒻᒪᓗ ᒪᒃᑯᑦᑐᑦ. 

“ᐅᓂᒃᑳᓕᐊᖑᓯᒪᔪᖅ ᓇᓗᓇᐃᖅᓯᓯᒪᑦᓯᐊᕐᒪᑦ, ᓯᕗᓂᑦᓴᖓᑦ ᓄᓇᕗᑦ ᑐᖓᕕᖃᖅᑯᖅ ᓇᓗᓇᐃᖅᓯᓂᕐᒥᑦ ᖃᓄᐃᓂᖏᓐᓂᑦ 

ᐊᒻᒪᓗ ᖃᓄᐃᒋᐊᖃᖏᓐᓂᖏᓐᓂᑦ ᕿᑐᖓᕗᑦ ᐅᓪᓗᒥᑦ,” ᐅᖃᖅᑐᖅ ᓯᕗᓕᖅᑎ ᐄᕙ ᐋᕆᐊᖅ. “ᒐᕙᒪᒃᑯᑦ ᓄᓇᕘᒥ 

ᓯᕗᓪᓕᐅᔾᔨᓯᒪᔪᑦ ᓇᓗᓇᐃᖅᓯᓂᕐᒥᑦ ᒐᕙᒪᒃᑯᑦ ᐱᔾᔪᑎᖃᑦᓯᐊᕋᓗᐊᖅᒪᖔᑕ ᖃᓄᐃᓕᖓᒋᐊᕈᑎᓂᑦ ᐊᑦᓱᕈᕈᑎᖏᓐᓂᑦ 

ᕿᑐᖓᕆᔭᑦᑕ ᐅᓂᒃᑳᓕᐊᕆᔭᐅᓯᒪᔪᖅ ᓇᓗᓇᐃᖅᓯᓯᒪᔪᖅ.” 

ᒐᕙᒪᒃᑯᑦ ᓄᓇᕘᒥ ᓯᕗᓪᓕᖅᐹᒥᑦ ᐱᓕᕆᐊᖃᕐᓂᕐᒥᑦ ᐋᖅᑭᒋᐊᕆᓂᕐᒥᑦ ᐱᒋᐊᖅᑎᑦᓯᓂᐊᖅᑐᒥᑦ ᓄᑖᒥᑦ ᐃᓚᒌᓄᑦ 

ᐱᔨᑦᓯᕋᕐᓂᕐᒥᑦ. ᓄᑖᖅ ᐱᓕᕆᕕᒃ ᑐᓂᓯᓂᐊᖅᑐᖅ ᐱᓕᕆᐊᑦᓴᓂᑦ ᐊᒻᒪᓗ ᐱᔨᑦᓯᕋᕐᓂᕐᒥᑦ ᓄᑕᖅᑲᓄᑦ ᐊᒻᒪᓗ ᐃᓚᒌᓄᑦ 

ᐃᓪᓗᒥᐅᖃᑎᒌᓄᑦ. ᐃᑲᔪᕐᓂᐊᖅᑐᖅ ᓇᓗᓇᐃᖅᓯᓂᕐᒥᑦ ᓴᓐᓇᒪᓂᖓ ᐊᒻᒪᓗ ᑐᓂᓯᓂᕐᒥᑦ ᑭᐅᔾᔪᑎᑦᑎᓐᓂᑦ ᐱᓯᒪᑦᓯᓂᕐᒥᑦ 

ᐱᔾᔪᓯᑦᓯᓐᓂᑦ ᐊᒻᒪᓗ ᐊᑐᖅᑕᐅᕙᓪᓕᐊᓂᐊᖅᑐᓄᑦ ᓄᓇᕗᒻᒥᐅᑦ. 

ᒐᕙᒪᒃᑯᑦ ᓄᓇᕘᒥ ᕿᓂᕐᒥᔪᑦ ᐱᒋᐊᖅᑎᑦᓯᓂᕐᒥᑦ ᓄᑕᖅᑲᓄᑦ ᐊᒻᒪᓗ ᒪᒃᑯᑦᑐᓄᑦ ᑭᒡᒐᖅᑐᐃᔪᑦᓴᒥᑦ - ᐃᒻᒥᒎᖅᑐᒥᑦ 

ᒐᕙᒪᒃᑯᓐᓂᑦ - ᑐᓴᕈᒪᑦᓱᑎᒃ ᐃᓱᒫᓘᑎᖏᓐᓂᑦ ᒪᒃᑯᑦᑐᑦ ᓄᓇᕘᒥᑦ ᐊᒻᒪᓗ ᐃᑲᔪᖅᑐᕐᓗᒋᓪᓗᑦ. 

ᐅᓂᒃᑳᓕᐊᖑᓯᒪᔪᖅ ᓇᓗᓇᐃᖅᓯᓯᒪᑦᓯᐊᕐᒪᑦ, ᐃᓪᓗᖃᖅᑎᑦᓯᑦᓯᐊᕐᓂᖅ ᓄᓇᕗᒻᒥᐅᓄᑦ ᐱᔭᕆᐊᖃᖅᑐᑦ ᐱᕚᓪᓕᑎᑦᓯᓂᕐᒥᑦ 

ᐃᓅᓯᖏᓐᓂᑦ ᓄᑕᖅᑲᑦ ᐊᒻᒪᓗ ᒪᒃᑯᑦᑐᐃᑦ. ᒐᕙᒪᒃᑯᑦ ᓄᓇᕘᒥ ᐋᖅᑭᑦᓱᐃᕙᓪᓕᐊᓂᐊᖅᑐᑦ ᐊᑯᓂᐅᔪᒧᑦ ᐊᑕᖏᑦᓯᐊᖅᑐᒥᑦ 

ᐃᓪᓗᖃᖅᑎᑦᓯᓂᕐᒥᑦ ᐊᒻᒪᓗ ᐊᖏᕐᕋᑲᖏᑦᑐᓄᑦ ᐸᕐᓇᒍᑎᓂᑦ. ᐃᓚᒋᐊᕈᑎᓂᑦ ᐃᑲᔫᑎᓂᑦ 

ᑮᓇᐅᔭᖅᑖᖅᑎᑕᐅᒋᐊᖃᕋᔭᖅᑐᑦ ᒐᕙᒪᑐᖃᒃᑯᓐᓂᑦ, ᐊᖏᖅᓯᒪᓂᖏᓐᓄᑦ ᑲᑐᔾᔨᖃᑎᒌᓐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᓐᓂᑦ, 

ᕼᐋᒻᒪᓚᒃᑯᓐᓂᑦ ᐊᒻᒪᓗ ᐱᓕᕆᔩᑦ ᒐᕙᒪᒃᑯᑦ ᐊᐅᓚᖏᑦᑕᖏᑦ, ᐃᓄᒋᐊᓗᐊᕐᓂᕐᒧᑦ ᐱᔭᕆᐊᑐᔪᓂᑦ ᐋᖅᑭᑦᓯᓂᕐᒥᑦ. 

ᓄᓇᕗᑦ ᑐᖓᕕᒃᑯᑦ ᐅᓂᒃᑳᓕᐊᕆᓯᒪᔭᖓᑦ ᐊᒥᓱᓂᑦ ᐊᑐᓕᖁᔨᓯᒪᒻᒥᔪᖅ ᐱᔾᔪᑎᒋᑦᓱᒋᑦ ᓄᓇᕘᒥ ᐃᓕᓐᓂᐊᕐᓂᓕᕆᓂᕐᒧᑦ 

ᐊᑐᖅᑕᐅᕙᑦᑐᑦ. ᐃᓱᒪᒋᔭᖏᑦ, ᐊᒻᒪᓗ ᐅᖃᖃᑎᒌᒍᑎᒋᖃᑦᑕᖅᑕᖏᑦ, ᐱᔭᕆᐊᖃᖅᑐᑦ ᒐᕙᒪᒃᑯᑦ ᓄᓇᕘᒥ ᑲᔪᓯᖏᓐᓇᕐᒪᑕ 

ᐱᕈᖅᑎᑦᓯᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᑦᑐᑦ ᓄᓇᕘᒥ ᐃᓚᓕᐅᔾᔨᓂᐊᕐᓗᑎᒃ ᐃᓄᐃᑦ ᐱᔾᔪᓯᖏᓐᓂᑦ, 

ᐅᖃᐅᓯᖏᓐᓂᑦ ᐊᒻᒪᓗ ᖃᐅᔨᒪᓂᖏᓐᓂᑦ ᐊᒻᒪᓗ ᐱᕚᓪᓕᑎᑦᓯᓂᕐᒥᑦ ᐃᓕᓐᓂᐊᓂᕐᒥᑦ ᐱᔭᕇᖃᑦᑕᕐᓂᖏᓐᓂᑦ 

ᐃᓕᓐᓂᐊᕐᑏᑦ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐱᒋᐊᓚᐅᖅᓯᒪᔪᖅ 2009-ᒥᑦ. ᐊᖅᑯᑎᐅᑦᓱᓂ ᐊᑐᓕᖅᑎᑦᓯᕙᓪᓕᐊᓂᖅ ᒐᕙᒪᒃᑯᑦ 

ᓄᓇᕘᒥ ᑕᐃᒪᖓᓕᒫᑦ ᕿᓂᖅᑐᑦ ᐱᕚᓪᓕᑎᑦᓯᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ. ᐅᓂᒃᑳᓕᐊᖑᓯᒪᔪᖅ ᐃᓚᓕᐅᔾᔨᔪᓐᓇᓂᕐᒥᑦ 

ᑐᓴᐅᒪᑎᑦᓯᓂᕐᒥᑦ ᐅᖃᖃᑎᒌᓐᓂᕐᒥᑦ ᐊᑑᑎᖃᑦᓯᐊᖅᑐᒥᑦ ᓄᓇᕘᒥ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᑦ ᕿᒥᕐᕈᔭᐅᓂᖓ 

ᑎᑭᑦᐸᑦ ᓯᕗᓂᑦᓴᑎᓐᓂᑦ. 

“ᖃᓄᐃᖏᓐᓂᖅ, ᖃᓄᐃᖏᑦᓯᐊᕐᓂᖅ ᐊᒻᒪᓗ ᐃᓕᓐᓂᐊᕐᓂᖏᑦ ᓄᓇᕘᒥ ᓄᑕᖅᑲᑦ ᐊᒻᒪᓗ ᒪᒃᑯᑦᑐᖏᑦ ᐃᑲᔪᖅᑎᒌᑦᑐᑦ 

ᑲᒪᒋᔭᖃᕐᓂᕐᒥᑦ,” ᐅᖃᖅᑐᖅ ᐋᕆᐊᖅ. “ᑭᓇᓕᒫᑦ ᑲᒪᒋᔭᕆᒋᐊᓕᖓᑦ - ᒐᕙᒪᑐᖃᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᑦ ᒐᕙᒪᐃᑦ, 

ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᓖᑦ ᐊᒻᒪᓗ ᐊᖓᔪᖅᑳᕆᔭᐅᔪᑦ. ᐱᓕᕆᖃᑎᒌᓐᓂᕐᒥᑦ ᑲᑐᔾᔨᖃᑎᒌᓪᓗᓂ ᐱᔭᕆᐊᓕᖏᑦ 

ᓯᕗᓂᑦᓴᑦᑕ ᑲᑎᑕᐅᒐᔭᖅᑐᖅ ᐊᒻᒪᓗ ᑎᑭᓪᓗᑎᒃ ᐱᔪᓐᓇᓂᖏᓐᓂᑦ ᐊᑕᖏᑦᑐᒥᑦ.” 

ᓄᓇᕗᑦ ᑐᖓᕕᒃᑯᑦ (NTI) ᑲᔪᓯᖏᓐᓇᖅᑐᑦ ᑲᑐᔾᔨᖃᑎᖃᖅᓱᑎᒃ ᒐᕙᒪᒃᑯᓐᓂᑦ ᐊᒻᒪᓗ ᐊᑐᓕᖅᑎᑕᐅᖁᔭᖏᑦ 

ᐱᒻᒪᕆᐅᑎᑕᕗᑦ. ᒫᓐᓇ ᖃᐅᔨᓴᖅᑕᕗᑦ ᐅᓂᒃᑳᓕᐊᕆᓯᒪᔭᖓᑦ ᐊᒻᒪᓗ ᐊᑐᓕᖁᔨᓯᒪᔭᖏᑦ ᐊᒻᒪᓗ ᑭᐅᓂᐊᖅᑐᒍᑦ ᓄᓇᕗᑦ 

ᑐᖓᕕᒃᑯᓐᓄᑦ ᐱᓕᕆᔾᔪᓯᖅ ᐱᔭᕇᖅᐸᑦ. 

### 

 

ᐱᕙᓪᓕᐊᔪᓄᑦ ᑐᑭᓯᒋᐊᕐᕕᒃ 
  

ᐸᐋᒻ ᑳᑐ 

ᑐᑭᒧᐊᑦᑎᑦᓯᔨ ᑐᓴᐅᒪᖃᑦᑕᐅᑎᔨᒃᑯᓐᓄᑦ 

ᒐᕙᒪᓕᕆᔨᒃᑯᑦ 

ᐅᖄᓚᐅᑎᖓ: 867-975-6049 

ᖃᕆᑕᐅᔭᒃᑯᑦ: pcoulter2@gov.nu.ca 

